
პროექტი   

ქალაქ თბილისის მუნიციპალიტეტის საკრებულო 

განკარგულება # 

---სექტემბერი 2020 წელი 

ქალაქ თბილისში, საბურთალოს რაიონში, დემეტრე თავდადებულის ქუჩასთან 

მდებარე უსახელო ქუჩისთვის და მასთან არსებული ჩიხისთვის აფხაზეთის ომში 

დაღუპული მებრძოლის კახა აბულიძის სახელის მინიჭების შესახებ 

 

       საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

      1. საბურთალოს რაიონში, დემეტრე თავდადებულის ქუჩასთან მდებარე უსახელო ქუჩას 

და მასთან არსებულ ჩიხს მიენიჭოს აფხაზეთის ომში დაღუპული მებრძოლის კახა აბულიძის 

სახელი, თანდართული რუკის თანახმად. 

      2. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

      3. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი, #64). 

 

      საკრებულოს თავმჯდომარე                                                   გიორგი ტყემალაძე 

 

 

























 

კახა აბულიძე 

(1973-1993) 

აფხაზეთის ომში დაღუპული მებრძოლი, ვახტანგ გორგასლის  III ხარისხის ორდენის 
კავალერი 

 

დაიბადა 1973 წელს ახმეტის რაიონის სოფელ ქვემო ალვანში. 1990 წელს დაამთავრა 
თბილისის მე-17 საშულო სკოლა.   

1991 წლის 6 აგვისტოდან ირიცხებოდა ჯერ ახალციხის 22-ე ბრიგადაში, ხოლო 1992 
წლის ოქტომბრიდან 1993 წლის 22 სექტემბრის ჩათვლით  ირიცხებოდა ეროვნული 
გვარდიის Ш ბრიგადის „სადესანტო-საშტურმო“ ბატალიონის შემადგენლობაში და 
მონაწილეობას იღებდა საქართველოს ტერიტორიული მთლიანობისათვის 
წარმოებულ ბრძოლებში აფხაზეთის რეგიონში. კერძოდ: აჩადარის, ეშერის, ტამიშის, 
გაგრის, აფხაზური ათარის, კინდღის, ახალდაბისა და სოხუმისათვის წარმოებულ 
ბრძოლებში. 

1993 წლის 22 სექტემბერს კახა ვახტანგის ძე აბულიძე დაიღუპა ქ. სოხუმის 
აეროპორტში ჩამოგდებულ თვითმფრინავში. 

საქართველოს პრეზიდენტის ბრძანებულებით 2008 წლის 10 იანვრის #13 
განკარგულებით კახა აბულიძე სიკვდილის შემდეგ დაჯილდოებულია ვახტანგ 
გორგასლის III ხარისხის ორდენით. 

2015 წელს კახა აბულიძის ნეშტი გადმოსვენებულ იქნა ბაბუშერადან. 
იდენტიფიცერების შემდეგ პატივით დაკრძალეს მუხათგვერდის ძმათა 
სასაფლაოზე. 


